
SANOAT KORXONALARIDA 
MAHSULOT 

RAQOBATBARDOSHLIGINI 
OSHIRISH YO‘LLARI

Adashev Azimjon Urinboyevich
NamDTU, Menejment kafedrasi dotsenti

Annotatsiya. Sanoat korxonalari milliy iqtisodiyotning asosiy bo‘g‘inini tashkil etadi. Shu bilan birga, ular nafaqat milliy 
iqtisodiyotda, balki ijtimoiy sohada ham muhim ahamiyat kasb etadi. Mazkur maqolada sanoat korxonalarida mahsulotlar 
raqobatbardoshligini oshirish yo‘llari ko‘rib chiqilgan.

Kalit soʻzlar: eksport, raqobat siyosati, raqobatbardoshlik, ixtisoslashuv, infratuzilma, ilmiy-texnik salohiyat, mehnat 
resurslari.
Abstract. Industrial enterprises are the main link of the national economy. At the same time, they play an important role not 
only in the national economy but also in the social sphere. The article examines the ways to increase the competitiveness 
of products in industrial enterprises.

Key words: export, competition policy, competitiveness, specialization, infrastructure, scientific and technical potential, 
labor resources.
Аннотация. Промышленные предприятия являются основным звеном национальной экономики. При этом они 
играют важную роль не только в народном хозяйстве, но и в социальной сфере. В статье рассматриваются 
направления повышения конкурентоспособности продукции промышленных предприятий.

Ключевые слова: экспорт, конкурентная политика, конкурентоспособность, специализация, инфраструктура, 
научно-технический потенциал, трудовые ресурсы.

K I R I S H 
Bugungi kunda jahon bozorida sanoat korxonalarida mahsulotlar raqobatbardoshligini oshirishga 

yo‘naltirilgan ko‘plab ilmiy va amaliy tadqiqotlar amalga oshirilmoqda. Ushbu tadqiqotlar natijalari xalqaro 
kapital harakatining transmilliylashuvi va konsentratsiyalashuvi sharoitida shakllanayotgan zamonaviy 
iqtisodiy munosabatlarni o‘zida mujassam etib, raqobat intensivligiga asoslangan ishlab chiqarish jarayonlarini 
samarali tashkil etish zaruratini asoslab bermoqda. Mazkur jarayonlarning ustuvor ahamiyati eksport va import 
hajmlarining oshishi bilan tavsiflanadigan, tobora murakkablashib borayotgan xalqaro savdo munosabatlarida 
yaqqol namoyon bo‘lmoqda.

Mamlakatimizda raqobatbardosh iqtisodiyotni shakllantirish, barqaror raqobat ustunliklarini ta’minlash, ichki 
bozor imkoniyatlaridan samarali foydalanish hamda tashqi bozorga yo‘naltirilgan tovar va xizmatlar tarkibini 
takomillashtirish va assortimentini kengaytirishga qaratilgan tizimli chora-tadbirlar amalga oshirilmoqda. Ushbu 
sa’y-harakatlar natijasida barqaror iqtisodiy o‘sishning yuqori sur’atlariga erishilmoqda.

Shu bilan birga, ayrim tarmoqlarning raqobatbardoshlik darajasini yanada oshirish, jahon bozori uchun 
mahsulot ishlab chiqarish va eksportga ixtisoslashuv jarayonlarini chuqurlashtirish, ichki iqtisodiy salohiyatni to‘liq 
namoyon etish masalalari dolzarbligicha qolmoqda. Xususan, davlat tomonidan tartibga solish mexanizmlarini 
bozor tamoyillari asosida takomillashtirish, kredit va moliyaviy tizimning zamonaviy instrumentlarini keng joriy 
etish, shuningdek, infratuzilma, ilmiy-texnik salohiyat va mehnat resurslaridan maqsadli va samarali foydalanish 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz1162

2025-yil, dekabr. № 12-son.

bo‘yicha tizimli yondashuvlarni rivojlantirish eksport salohiyatidan yanada samarali foydalanish imkoniyatlarini 
kengaytiradi.

M A V Z U G A  O I D  A D A B I Y O T L A R  S H A R H I 
M. Poznerning “texnologik uzilish” savdo nazariyasi nisbatan “ishlab chiqarish omillari” nazariyasiga 

asoslangan bo‘lib, uni to‘ldiruvchi xususiyatga ega. R. Vernonning “mahsulotning hayotiylik sikli” nazariyasi 
hamda M. Porterning “raqobatbardoshlik rombi” konsepsiyasi esa “ishlab chiqarish omillari” nazariyasiga muqobil 
yondashuv sifatida shakllangan. Ushbu nazariyalarning muhim jihati jahon savdosida texnik taraqqiyotning 
rolini kuchaytirish hamda korxonalar raqobatbardoshligini ta’minlashda ichki raqobat muhitining hal qiluvchi 
ahamiyatga egaligini asoslab berishdan iboratdir [1].

XIX asrda mamlakat eksport raqobatbardoshligini oshirishga oid ilmiy-nazariy qarashlar xorijiy iqtisodchi 
olim V. L. Kvint tadqiqotlarida alohida o‘rin egallaydi. 	 Uning fikricha, eksportni rag‘batlantirishda ma’muriy 
usullarga nisbatan ochiq bozor mexanizmlaridan foydalanish yuqori samaradorlikni ta’minlaydi. R. Hausman, 
J. Xvang va D. Rodriklarning tadqiqotlariga ko‘ra, eksportni rag‘batlantirish mexanizmlarini takomillashtirish 
tashqi iqtisodiy faoliyat ishtirokchilarining samaradorligini oshirishga xizmat qiladi, bunda jahon bozoridagi 
kon’yunkturaviy o‘zgarishlarni inobatga olish muhim ahamiyat kasb etadi [2].

T A D Q I Q O T  M E T O D O L O G I YA S I 
Tadqiqot jarayonida dialektik yondashuv, iqtisodiy jarayonlarni tahlil qilish, qiyosiy hamda statistik tahlil 

usullaridan kompleks tarzda foydalanildi. Shuningdek, tadqiqot doirasida rasmiy statistik ma’lumotlar, 
normativ-huquqiy hujjatlar hamda mahalliy va xorijiy olimlarning ilmiy ishlari tahlil qilinib, olingan natijalar 
tizimlashtirildi va umumlashtirildi. Mazkur usullar asosida sanoat korxonalarining eksport salohiyati, mahsulot 
raqobatbardoshligiga ta’sir etuvchi omillar hamda ularni rivojlantirish yo‘nalishlari aniqlandi.

T A H L I L  V A  N A T I J A L A R 
Hududlarning tabiiy-iqtisodiy xususiyatlarini hisobga olgan holda ularning eksport salohiyatini oshirish, 

hududlarda eksport faoliyatini amalga oshirayotgan ishlab chiqarish korxonalariga axborot, moliyaviy, 
maslahat, sug‘urta hamda xorijiy bozorlar bo‘yicha marketing xizmatlari ko‘rsatish tizimini takomillashtirish 
mazkur tadqiqotning asosiy yo‘nalishlari hisoblanadi. Shuningdek, eksportni nomarkazlashtirish va hududiy 
imkoniyatlardan samarali foydalanish masalalari ham alohida ahamiyat kasb etadi.

So‘nggi yillarda O‘zbekistonda mintaqalarning eksport salohiyatini oshirish va mahalliy eksport qiluvchi 
tashkilotlarni qo‘llab-quvvatlash masalalariga alohida e’tibor qaratilmoqda. Xususan, 2022–2026-yillarga 
mo‘ljallangan Yangi O‘zbekistonning taraqqiyot strategiyasida eksportchi korxonalar faoliyatini qo‘llab-quvvatlash 
tizimini izchil davom ettirish orqali respublikaning eksport salohiyatini oshirish, mavjud imkoniyatlardan to‘liq 
foydalangan holda mahalliy sanoat tarmoqlarining eksport salohiyatini rivojlantirish, eksport tarkibida tayyor 
va yarim tayyor mahsulotlar ulushini ko‘paytirish ustuvor vazifalar sifatida belgilangan [3]. Mazkur yo‘nalishlar 
milliy iqtisodiyotni jadal rivojlantirish va yuqori iqtisodiy o‘sish sur’atlarini ta’minlashga xizmat qiladi.

Mahsulot raqobatbardoshligi, avvalo, uning sifat ko‘rsatkichlari bilan belgilanadi. Bozor munosabatlari 
sharoitida mahsulot sifatini iste’molchi talablari va ehtiyojlari nuqtayi nazaridan baholash muhim hisoblanadi. 
Bu esa iste’molchiga bozorda mavjud mahsulotlar orasidan eng maqbulini tanlash imkoniyatini yaratadi hamda 
ishlab chiqaruvchilarni mahsulot sifatini doimiy ravishda takomillashtirib borishga undaydi.

Shundan kelib chiqib, ishlab chiqarish mahsulotlari va xomashyoning raqobatbardoshligini bir qator 
omillarni inobatga olgan holda baholash lozim. Jumladan:

·	 iqtisodiy omil – yakuniy mahsulot tannarxi va narx ko‘rsatkichlari asosida;
·	 texnologik omil – ishlab chiqarish jarayonlarini istiqbolda modernizatsiyalash imkoniyatlarini hisobga 

olgan holda;
·	 ijtimoiy omil – ishlab chiqarish yo‘nalishini o‘zgartirish jarayonida yuzaga keladigan ijtimoiy xarakterdagi 

xarajatlarni inobatga olgan holda.
Mazkur yondashuvdan kelib chiqqan holda, raqobatbardoshlik deganda iste’molchi uchun maqbul bo‘lgan, 

mamlakat ichida va tashqarisida ishlab chiqarilayotgan o‘xshash mahsulotlar bilan taqqoslaganda ustunlikka 
ega bo‘lgan mahsulotning bozordagi o‘rtacha iste’mol narxi, sotish vositalari va usullari hamda uning iste’mol 
qiymatini aks ettiruvchi kompleks ko‘rsatkichlar majmui tushuniladi.

Olib borilgan tadqiqotlar natijalari shuni ko‘rsatadiki, istiqbolda aholi daromadlarining oshishi va xarid qilish 
imkoniyatlarining kengayishi mamlakatda ishlab chiqarilayotgan mahsulotlarga bo‘lgan talabning ortishiga 
xizmat qiladi. Bu esa mahalliy ishlab chiqaruvchilar uchun ishlab chiqarish hajmlarini kengaytirish va mahsulot 
raqobatbardoshligini yanada oshirish uchun qulay shart-sharoitlarni yaratadi (1-rasm).

1-rasm. Namangan viloyatida sanoat korxonalarining soni, birlikda [4]

Yuqoridagi rasm ma’lumotlariga e’tibor qaratilsa, Namangan viloyati bo‘yicha ro‘yxatga olingan sanoat 
korxonalari soni so‘nggi o‘n yillikda barqaror sur’atlarda oshib borayotgani kuzatiladi. Xususan, 2024-yilda 
ro‘yxatga olingan sanoat korxonalari soni 8 288 tani tashkil etib, bu ko‘rsatkich 2023-yilga nisbatan 109 foizga 
o‘sganini ko‘rsatadi.

Shuningdek, 2024-yilda ro‘yxatdan o‘tgan sanoat korxonalarining qariyb 60 foizi faol korxonalar 
hisoblanadi. Mazkur holat viloyatda sanoat faoliyatining faollashib borayotganini, ishlab chiqarish salohiyatining 
kengayayotganini hamda hududiy iqtisodiy rivojlanish jarayonlarida sanoat tarmog‘ining muhim o‘rin 
tutayotganini tasdiqlaydi (1-jadval).

1-jаdvаl. Nаmаngаn vilоyаti sаnоаt kоrxоnаlаrining ekspоrt tаrkibi[4]

Kо‘rsаtkichlаr 2013 2014 2015 2016 2017 2018 2019 2020 2021 2022 2023

Ekspоrt
tаrkibi 100 100 100 100 100 100 100 100 100 100 100

Oziq-оvqаt
mаhsulоtlаri 13,7 39,6 36,6 45,5 37,3 35,1 35,3 27,5 18,0 18,7 15,6

Kimyо mаhsulоtlаri vа 
undаn
tаyyоrlаngаn
buyumlаr

0,0 0,0 0,0 0,0 0,1 0,4 0,4 1,4 1,8 3 1,2

Energiyа mаnbаlаri 
vа neft
mаhsulоtlаri

0,0 0,5 1,3 0,4 0,0 0,0 0,9 0,1 0,2 0,2 0,6

Qоrа vа rаngli metаllаr 0,3 0,2 0,2 0,2 0,2 0,3 0,3 2,7 0,8 1,7 1

Mаshinа vа аsbоb- 
uskunаlаr 0,5 0,9 0,6 0,5 0,2 2,1 4,3 2,1 2,0 1,8 3,2

Yuqoridagi jadval ma’lumotlaridan ko‘rinib turibdiki, so‘nggi o‘n bir yil (2013–2023-yillar) davomida respublika 
umumiy eksporti tarkibida sanoat korxonalari tomonidan ishlab chiqarilgan besh turdagi asosiy mahsulotlar 
salmoqli ulushga ega bo‘lgan. Ushbu mahsulotlar qatoriga oziq-ovqat mahsulotlari, kimyo mahsulotlari va 

undan tayyorlangan buyumlar, energiya manbalari va neft mahsulotlari, qora va rangli metalllar hamda mashina 
va asbob-uskunalar kiradi.

Tadqiqot davomida o‘rganilgan materiallar va statistik ma’lumotlar shuni ko‘rsatadiki, viloyat eksport 
hajmining o‘sish ko‘rsatkichlari ayrim davrlarda notekis bo‘lgan bo‘lsa-da, umumiy tendensiya eksport 
tarkibining diversifikatsiyalanib borayotganini aks ettiradi. Bu holat viloyat sanoatining tarkibiy jihatdan rivojlanib 
borayotganidan dalolat beradi.

Respublika eksport faoliyatida sanoat korxonalari tomonidan ishlab chiqarilayotgan mahsulotlarning ulushi 
yuqori bo‘lib, ushbu ulushni yanada oshirish, ayniqsa eksport tarkibida tayyor mahsulotlar hajmini ko‘paytirish 
masalasi ustuvor vazifa sifatida dolzarbligicha qolmoqda. Bu esa sanoat tarmoqlarida qo‘shilgan qiymatni 
oshirish hamda eksport samaradorligini kuchaytirishga xizmat qiladi.

Yana bir muhim jihat shundan iboratki, viloyat bo‘yicha ro‘yxatdan o‘tgan sanoat korxonalari soni yildan 
yilga oshib bormoqda va ular tarkibidagi faol korxonalar ulushi barqaror ravishda yuqori darajada saqlanib 
qolmoqda. Mazkur holat sanoat mahsulotlari ishlab chiqarish hajmini kengaytirish va ularning eksport 
imkoniyatlarini oshirish uchun yetarli salohiyat mavjudligini ko‘rsatadi.

Bugungi kunda sanoat mahsulotlari ishlab chiqarish hajmini oshirish va ularning eksportini kengaytirish 
mamlakat iqtisodiyoti uchun muhim ahamiyat kasb etadi. Bu jarayon milliy iqtisodiyotning jahon bozorlariga 
integratsiyalashuviga, shuningdek, turli sanoat tarmoqlarining barqaror rivojlanishiga ijobiy ta’sir ko‘rsatadi.

Shuni alohida ta’kidlash lozimki, raqobat muhiti ishlab chiqarish korxonalarining malaka bazasini 
shakllantirishda muhim omil hisoblanadi, biroq mazkur bazani samarali rivojlantirish uchun uni muntazam 
ravishda kengaytirish va takomillashtirib borish zarur. Bu esa korxonalarning uzoq muddatli raqobatbardoshligini 
ta’minlashga xizmat qiladi.

X U L O S A   V A   T A K L I F L A R
Olib borilgan tadqiqot natijalari shuni ko‘rsatadiki, transport-logistika va sanoat sohalarini yanada 

rivojlantirish uchun tizimli va kompleks yondashuvni joriy etish zarur. Xususan, chegara va mamlakat 
hududida bojxona jarayonlarining samaradorligini oshirish, soha bo‘yicha malakali mutaxassislar tayyorlashni 
kengaytirish hamda innovatsion yondashuvlarni izchil tatbiq etish mavjud muammolarni bosqichma-bosqich 
bartaraf etish imkonini beradi. Transport-logistika tizimini xalqaro standartlar asosida takomillashtirish, 
transport avtoparklarini yangilash, tashqi savdo jarayonlarida ishtirok etuvchi vakolatli davlat organlari 
o‘rtasida integratsiyalashgan raqamli axborot platformalarini joriy etish, logistika tizimida yagona boshqaruv 
va muvofiqlashtirish mexanizmlarini shakllantirish hamda ortiqcha bo‘g‘inlarni qisqartirish orqali tashish 
jarayonlarida vaqt va xarajatlarni optimallashtirish muhim ahamiyat kasb etadi. Shuningdek, avtomagistrallarni 
modernizatsiya qilish transport vositalarining optimal harakatlanish tezligini ta’minlashga xizmat qiladi. 
Mazkur chora-tadbirlarning amalga oshirilishi sanoat mahsulotlarini ishlab chiqarish va ularning eksport 
hajmini oshirishga, milliy iqtisodiyotning raqobatbardoshligini mustahkamlashga hamda mamlakatning jahon 
bozorlariga integratsiyalashuvini jadallashtirishga xizmat qiladi.

